
ADMINISTRACIÓN LOCAL
MUNICIPAL
LOUSAME

Anuncio de nomeamento de membros da Xunta de Concelleiros Delegados

Anuncio de nomeamento de membros da Xunta de Concelleiros Delegados

O día 07.07.2023, a Alcaldía ditou a Resolución núm. 378/2023, que de seguido se transcribe, e que se publica na 
aplicación do RD 2568/1986, do 28 de novembro:

“Mª Teresa Villaverde Pais, Alcaldesa do Concello de Lousame, en uso das facultades que me confire a Lei 7/1985, de 
2 de abril, reguladora das Bases do Réxime Local (LRBRL).

Antecedentes Administrativos:

Logo de ver a constitución da nova Corporación para o mandato 2023-2027, en virtude da sesión constitutiva que tivo 
lugar o 7 de xullo de 2023, como consecuencia das eleccións locais convocadas polo Real Decreto 207/2023, do 3 de 
abril (BOE do 4 de abril), é procedente determinar o novo réxime de organización e funcionamento do Concello de Lousame.

Lexislación Aplicable:

1.	Lei 7/1985, de 2 de abril, reguladora das Bases do Réxime Local (LRBRL).

2.	Regulamento Orgánico Municipal, BOP núm. 294 do 22.12.2007 (ROM).

3.	Real Decreto 2568/1986, do 28 de novembro, polo que se aproba o Regulamento de Organización, Funcionamento 
e Réxime Xurídico das Entidades Locais (ROF).

Fundamentación xurídica:

O artigo 11.2 do ROM establece como órgano complementario do Concello a Xunta de Concelleiros Delegados.

Segundo o artigo 12.2 do ROM as atribucións da Xunta de Concelleiros Delegados é a de coordinación dos traballos 
dos concelleiros responsables de áreas e dos concelleiros delegados, informando á Alcaldía dos asuntos que foron obxecto 
de delegación, co fin de acadar un traballo conxunto, articulado e sistemático, a unidade de goberno e administración do 
Concello, a eficacia e eficiencia e a óptima utilización dos recursos dispoñibles.

O artigo 79 do ROM preceptúa que a Xunta de Concelleiros Delegados, presidida pola Alcaldía estará integrada polos 
concelleiros con delegacións xenéricas e especiais conferidas para a dirección e xestión das áreas de goberno municipal e 
mentres estea vixente a delegación.

O nomeamento e cesamento dos membros da comisión prodúcese por resolución da Alcaldía.

As sesións da Xunta de Concelleiros Delegados terán lugar con carácter ordinario cunha periodicidade quincenal. O día 
e a hora das xuntanzas fixarase por resolución da Alcaldía.

Por todo o anterior, RESOLVO:

Primeiro: Nomear como membros da Xunta de Concelleiros delegados, aos concelleiros con delegacións xenéricas e 
especiais que de seguido se indican:

	 –	 Esteban Ares García

	 –	 Silvia Agrafojo Filgueira

	 –	 Ramón Manuel Martínez Rial

	 –	 Mariel Agrafojo Nieto

	 –	 José Antonio Ces Barreiro

Segundo: A Xunta de Concelleiros Delegados celebrará dúas sesións ordinarias ao mes; cada unha delas en cadansúa 
quincena natural do mes.

A Alcaldía fixará o día e a hora das sesións, por razón de operatividade e para o bo funcionamento do Concello de 
Lousame.

Terceiro: Notificar persoalmente aos designados, a presente resolución, que se considerará aceptada tacitamente salvo 
manifestación expresa en contrario.

Cuarto: A presente resolución será efectiva dende o día seguinte ao da súa data e será publicada no Boletín Oficial da 
Provincia, con indicación de que pon fin á vía administrativa e contra a cal se poderá interpoñer, potestativamente, recurso 
de reposición ante o mesmo órgano que ditou o acto, no prazo dun mes contado a partir do día seguinte ao da recepción 
da notificación da presente ou desde a súa publicación; ou ben, directamente, recurso contencioso-administrativo ante o 
xulgado que corresponda, dentro do prazo de dous meses contados a partir da mesma data, sen prexuízo de que se poida 
interpoñer calquera outro recurso que se estime pertinente.

Quinto: Dar conta da presente Resolución ao Pleno na seguinte sesión que teña lugar”.

Lousame, a 7 de xullo de 2023

A Alcaldesa

Mª Teresa Villaverde Pais

2023/5638

ADMINISTRACIÓN LOCAL
MUNICIPAL
LOUSAME

Anuncio de Áreas de Xestión e concelleiros delegados

Anuncio de Áreas de Xestión e concelleiros delegados

O día 07.07.2023, a Alcaldía ditou a Resolución núm. 377/2023 que de seguido se transcribe, e que se publica na 
aplicación do RD 2568/1986, do 28 de novembro, ROF:

<<Mª Teresa Villaverde Pais, Alcaldesa do Concello de Lousame, en uso das facultades que me confire a Lei 7/1985, 
de 2 de abril, reguladora das Bases do Réxime Local (LRBRL).

Antecedentes Administrativos:

Logo de ver a constitución da nova Corporación para o mandato 2023-2027, en virtude da sesión constitutiva que tivo 
lugar o 7 de xullo de 2023, como consecuencia das eleccións locais convocadas polo Real Decreto 207/2023, do 3 de 
abril (BOE do 4 de abril), é procedente determinar o novo réxime de organización e funcionamento do Concello de Lousame.

Lexislación Aplicable:

1.	Lei 7/1985, de 2 de abril, reguladora das Bases do Réxime Local (LRBRL)

2.	Lei 5/1997, do 22 de xullo, da Administración Local de Galicia (LALGA)

3.	Regulamento Orgánico Municipal, BOP núm. 294 do 22.12.2007 (ROM)

4.	Real Decreto 2568/1986, do 28 de novembro, polo que se aproba o Regulamento de Organización, Funcionamento 
e Réxime Xurídico das Entidades Locais (ROF)

Fundamentación xurídica:

Considerando que de conformidade co disposto no artigo 21.1.a) da LRBRL corresponde ao Alcalde dirixir o goberno e 
a administración municipal.

Considerando o disposto no artigo 23.4 da LRBRL e nos artigos 43, 44, 45 e 1147 a 118 do ROF, artigo 61.3 da LALGA 
e artigos 68 a 71 do ROM, nos que se recolle a posibilidade de que o Alcalde delegue con carácter xeral competencias nos 
membros da Xunta de Goberno Local e con carácter específico noutros concelleiros ou concelleiras.

Á vista do réxime xurídico desas delegacións e no uso das atribucións que me confire a normativa legal vixente, 
RESOLVO:

Primeiro: Establecer as seguintes áreas de xestión dentro da estrutura e organización municipal:

1.	Área da Alcaldía

Exerce as competencias propias da Alcaldía en cada unha das diferentes Áreas Organizativas, que non foran delegadas 
noutros órganos; e tamén, as competencias que non poidan ser obxecto de delegación.

2.	Área de Economía e Facenda e Tramitación Administrativa

Economía e Facenda

Confección e seguimento do Orzamento Municipal

Expedientes de modificación e habilitación dos créditos

Execución do Orzamento de Gastos

Execución do Orzamento de Ingresos

Ingresos de dereito públicos e privados

Recursos económicos internos e externos

Propostas de criterios para outorgar subvencións nominativas ás distintas entidades

Tramitación Administrativa

Seguimento da tramitación administrativa dos Expedientes.

3.	Área de Obras Públicas, Servizos Públicos, Alumeados e Telecomunicacións, Infraestruturas Viarias, Seguridade Viaria 
e Parque Móbil.

Obras Públicas:

Desenvolvemento e execución de Plans Provinciais ou doutras Administracións.

Relación cos diversos organismos en actuacións de obras de carácter supramunicipal.

Infraestruturas xerais, dotacións e urbanizacións urbanas.

Contratación, seguimento e coordinación.

Servizos Públicos:

Abastecemento de auga domiciliaria.

Saneamento e depuración de augas.

Mantemento de edificios destinados á prestación de servizos públicos.

Subministración de materiais diversos de mantemento.

Alumeados e Telecomunicacións:

Inspección e mantemento do alumeado público e as telecomunicacións.

Infraestruturas viarias:

Execución, mantemento e sinalización das vías públicas: zona urbana e zona rural.

Seguridade Viaria:

Actuacións de loita contra a sinistralidade viaria mediante a aplicación de medidas encamiñadas á promoción das 
contornas urbanas seguras e a mellora da seguridade nas estradas.

Parque Móbil:

Mantemento dos vehículos municipais.

4.	Área de Urbanismo

Urbanismo:

Planeamento e xestión urbanística.

Ordenanzas Urbanísticas e Estudos de Detalle.

Plans Especiais de Ordenación.

Coordinación das obras de urbanización que teñan por obxecto o desenvolvemento das previsións do PXOM.

Licencias/Comunicacións Previas de obra e actividade.

Disciplina Urbanística.

5.	Área de Medio Ambiente, Medio Rural e Protección Civil.

Medio Ambiente:

Promoción de áreas de recreo, espazos lúdicos e paseos fluviais.

Recuperación da flora e fauna.

Propostas de criterios para outorgar subvencións a distintas entidades.

Seguimento de programas da UE e doutras Administracións en materia de Medio Ambiente.

Medio Rural

Política agraria.

Política forestal.

Protección civil

Promoción da área de protección civil.

Propostas de criterios para outorgamento de subvencións.

Seguimento de programas e actuacións de protección civil.

6.	Área de Parques e Xardíns e Turismo.

Parques e xardíns:

Xardinería.

Mobiliario urbano de parques e xardíns.

Turismo

Instalacións de interese turístico.

Guías e documentación turística.

Propostas de criterios para outorgar subvencións ás distintas entidades.

Coordinación con outras Administracións Públicas en materia de promoción turística.

7.	Área de Persoal.

Persoal

Horarios.

Xornada laboral.

Vacacións, permiso e licencias.

8.	Área de Relacións Veciñais.

Relacións Veciñais

Relación coas entidades veciñais.

Propostas de criterios para outorgar subvencións ás distintas entidades.

9.	Área de Servizos Sociais, Igualdade, Xuventude, Educación, Cultura, Sanidade e Deportes.

Servizos Sociais

Programas de información, orientación e asesoramento.

Programa de Axuda no Fogar.

Programa de atención e prevención da dependencia.

Programas de inclusión e inserción social: emerxencia social.

Programas de fomento da cooperación e solidariedade social.

Programas de atención á infancia.

Punto de Atención á Infancia.

Programa de Educación Familiar.

Programa de accesibilidade e eliminación de barreiras arquitectónicas.

Igualdade

Programa de promoción da igualdade e corresponsabilidade entre mulleres e homes.

Xuventude

Política municipal en materia de xuventude.

Promoción do asociacionismo xuvenil e dinamización sociocultural da xente nova.

Desenvolvemento de iniciativas propias dirixidas á xuventude, así como as que xurdan dos propios colectivos, cunha 
labor de apoio e asesoría técnica; ou establecemento das correspondentes liñas de axuda.

Fomento da creación de espazos de formación para que os mozos e mozas integrantes de asociacións xuvenís poidan 
empregar os recursos máis axeitados para atender ao seu ámbito de referencia.

Educación

Oferta educativa.

Ensino regulado.

Escolarización e mapa escolar.

Relacións coa Consellería de Educación.

Relación coas ANPAS.

Propostas de criterios para outorgar subvencións ás distintas entidades.

Cultura

Dinamización do patrimonio histórico e etnográfico.

Animación sociocultural.

Talleres culturais.

Comunicación e publicacións.

Actividades culturais.

Conservación da Casa da Cultura e organización do seu uso e de actividades.

Propostas de criterios para outorgar subvencións ás distintas entidades.

Normalización lingüística.

Biblioteca: coordinación de actividades da biblioteca municipal e promoción da lectura.

Museos.

Sanidade

Promoción de actividades relacionadas cos hábiles de vida saudables.

Organización de cursos, conferencias e demais actividades orientadas cara a promoción da saúde.

Promoción ou mellora dos centros sanitarios en materias que sexan de competencia municipal.

Deportes

Deporte federado.

Federacións e relación cos Clubes.

Escolas deportivas.

Mantemento das instalacións.

Animación Sociodeportiva.

Tempo libre e sendeirismo.

Deportes non federados.

Información dos plans de nova construción de instalacións deportivas públicas e veciñais.

Propostas de criterios para outorgar subvencións ás distintas entidades.

Segundo: Conferir as seguintes delegacións xenéricas a prol dos membros da Xunta de Goberno Local que se indican, 
nos seguintes termos:

1.	Esteban Ares García (membro da XGL e 1º Tenente de Alcalde)

Desígnase a Esteban Ares García concelleiro-delegado das seguintes áreas:

	 Área de Economía e Facenda e Tramitación Administrativa.
Delégase en Esteban Ares García a facultade de dirixir os servizos correspondentes, así como a de xestionalos con 

carácter xeral.

Esta facultade inclúe a sinatura dos actos de trámite relacionados coa concellería-delegada (incoación de expedientes, 
propostas de resolución, conformidade de facturas...); actos de trámite que poderá asinar tanto o concelleiro-delegado 
como a Alcaldía-Presidencia.

Non se inclúe a facultade de resolver mediante actos administrativos que afecten a terceiros.

Como concelleiro cunha delegación xenérica (de área) supervisará a actuación dos concelleiros/as con delegacións 
especiais, encadradas na súa área.

Do mesmo xeito, atenderá presencialmente á cidadanía na Casa do Concello.

2.	Silvia Agrafojo Filgueira (membro da XGL e 2ª Tenente de Alcalde)

Desígnase a Silvia Agrafojo Filgueira concelleira-delegada das seguintes áreas:

	 Área de Servizos Sociais, Igualdade, Xuventude, Educación, Cultura, Sanidade e Deportes.

Delégase en Silvia Agrafojo Filgueira a facultade de dirixir os servizos correspondentes, así como a de xestionalos con 
carácter xeral.

Esta facultade inclúe a sinatura dos actos de trámite relacionados coa concellería-delegada (incoación de expedientes, 
propostas de resolución, conformidade de facturas...); actos de trámite que poderá asinar tanto a concelleira-delegada 
como a Alcaldía-Presidencia.

Non se inclúe a facultade de resolver mediante actos administrativos que afecten a terceiros.

Como concelleira cunha delegación xenérica (de área) supervisará a actuación concelleiros/as con delegacións espe-
ciais, encadradas na súa área.

Do mesmo xeito, atenderá presencialmente á cidadanía na Casa do Concello.

3.	Ramón Manuel Martínez Rial (membro da XGL e 3º Tenente de Alcalde)

Desígnase a Ramón Manuel Martínez Rial concelleiro-delegado das seguintes áreas:

Área de Obras Públicas, Servizos Públicos, Alumeados e Telecomunicacións, Infraestruturas Viarias, Seguridade Viaria e 
Parque Móbil.

	 Área de Medio Ambiente, Medio Rural e Protección Civil.

Delégase en Ramón Manuel Martínez Rial a facultade de dirixir os servizos correspondentes, así como a de xestionalos 
con carácter xeral.

Esta facultade inclúe a sinatura dos actos de trámite relacionados coa concellería-delegada (incoación de expedientes, 
propostas de resolución, conformidade de facturas...); actos de trámite que poderá asinar tanto o concelleiro-delegado 
como a Alcaldía-Presidencia.

Non se inclúe a facultade de resolver mediante actos administrativos que afecten a terceiros.

Como concelleiro cunha delegación xenérica (de área) supervisará a actuación dos concelleiros/as con delegacións 
especiais, encadradas na súa área.

Do mesmo xeito, atenderá presencialmente á cidadanía na Casa do Concello.

Terceiro: Conferir as seguintes delegacións especiais, para un determinado servizo, a prol dos concelleiros/as que se 
indican, nos seguintes termos:

1.	Mariel Agrafojo Nieto

Desígnase a Mariel Agrafojo Nieto:

	 Concelleira-delegada especial de Deportes, dependente da Área e Concellería de Servizos Sociais, Igualdade, Xuven-
tude, Educación, Cultura, Sanidade e Deportes.

	 A delegación abrangue a xestión, dirección interna e control do Servizo de Deportes; pero non inclúe a facultade de 
emitir actos administrativos que afecten a terceiros.

	 Deberá coordinar a súa actuación coa concelleira que ostenta a delegación xenérica na Área de Servizos Sociais, 
Igualdade, Xuventude, Educación, Cultura, Sanidade e Deportes.

	 Concelleira-delegada especial de Parques e Xardíns, dependente da Área de Parques e Xardíns e Turismo.

A delegación abrangue a xestión, dirección interna e control do Servizo de Parques e Xardíns; pero non inclúe a facul-
tade de emitir actos administrativos que afecten a terceiros.

Deberá coordinar a súa actuación coa Alcaldía que ostenta a Área de Parques e Xardíns e Turismo.

2.	José Antonio Ces Barreiro

Desígnase a José Antonio Ces Barreiro:

	 Concelleiro-Delegado Especial de Seguridade Viaria e Parque Móbil, dependente da Área e Concellería de Obras 
Públicas, Servizos Públicos, Alumeados e Telecomunicacións, Infraestruturas Viarias, Seguridade Viaria e Parque móbil.

	 A delegación abrangue a xestión, dirección interna e control do Servizo de Seguridade Viaria e Parque móbil; pero 
non inclúe a facultade de emitir actos administrativos que afecten a terceiros.

	 Deberá coordinar a súa actuación co concelleiro que ostenta a delegación xenérica na Área de Obras Públicas, 
Servizos Públicos, Alumeados e Telecomunicacións, Infraestruturas Viarias, Seguridade Viaria e Parque móbil.

	 Concelleiro-Delegado Especial de Protección Civil, dependente da Área e Concellería de Medio Ambiente, Medio Rural 
e Protección Civil

	 A delegación abrangue a xestión, dirección interna e control do Servizo de Protección Civil; pero non inclúe a faculta-
de de emitir actos administrativos que afecten a terceiros.

	 Deberá coordinar a súa actuación co concelleiro que ostenta a delegación xenérica na Área de Obras Públicas, 
Servizos Públicos, Alumeados e Telecomunicacións, Infraestruturas Viarias, Seguridade Viaria e Parque móbil.

Cuarto: As delegacións conferidas nesta Resolución enténdense sen prexuízo das competencias que a lexislación lle 
atribúe á Alcaldía, como competencias indelegables, así como as delegadas pola Alcaldía na Xunta de Goberno Local.

Quinto: No caso de ausencia, vacante, enfermidade ou calquera outro impedimento dos concelleiros delegados, a Alcal-
día asumirá, directa e automaticamente, as competencias delegadas, como titular da competencia orixinaria; entendéndose 
para estes efectos exercitada a potestade de avocación en base a esta resolución, sen necesidade dunha nova resolución 
expresa neste sentido.

Sexto: A Alcaldía poderá avocar en calquera momento o coñecemento dun asunto determinado, de acordo co que 
dispón a lexislación aplicable na materia. Do mesmo xeito, a Alcaldía poderá modificar ou revogar en calquera momento as 
delegacións efectuadas, seguindo as mesmas formalidades aplicadas para outorgalas.

Sétimo: Estas delegacións estarán en vigor durante o mandato corporativo 2023-2027, sen prexuízo da súa modifica-
ción, ampliación, revogación ou avocación polos trámites legalmente establecidos. Do mesmo xeito, quedan derrogadas as 
resolucións preexistentes, ditadas no mandato corporativo 2019-2023. Os expedientes iniciados con anterioridade á en-
trada en vigor desta resolución, serán continuados polo órgano que corresponda de acordo co novo réxime de delegacións.

Oitavo: Notificar persoalmente aos concelleiros designados, a presente resolución, que se considerará aceptada tacita-
mente salvo manifestación expresa en contrario.

Noveno: Remitir comunicación aos responsables das diferentes áreas e servizos municipais para o seu coñecemento 
e efectos oportunos.

Décimo: A presente resolución será efectiva dende o día seguinte ao da súa data e será publicada no Boletín Oficial da 
Provincia, con indicación de que pon fin á vía administrativa e contra a cal se poderá interpoñer, potestativamente, recurso 
de reposición ante o mesmo órgano que ditou o acto, no prazo dun mes contado a partir do día seguinte ao da recepción 
da notificación da presente ou desde a súa publicación; ou ben, directamente, recurso contencioso-administrativo ante o 
xulgado que corresponda, dentro do prazo de dous meses contados a partir da mesma data, sen prexuízo de que se poida 
interpoñer calquera outro recurso que se estime pertinente.

Décimo Primeiro: Dar conta da presente Resolución ao Pleno na seguinte sesión que teña lugar.

Lousame, a 7 de xullo de 2023

A Alcaldesa

Mª Teresa Villaverde Pais

2023/5637


